
શ્રીશ્રીનિવાસસ્તોત્રમ્

ૐ
શ્રીરામજયમ્ ।

ૐસદ્ગુરુશ્રીત્યાગરાજસ્વામિને નમો નમઃ ।
ૐ શ્રીનિવાસાય વિદ્મહે । લક્ષ્મીવરાય ધીમહિ ।
તન્નો વિષ્ણુઃ પ્રચોદયાત્॥
શ્રીનિવાસં સલક્ષ્મીકં વેઙ્કટાદ્રિશુભાલયમ્ ।
સપ્તાચલપ્રભાસન્તં લક્ષ્મીકાન્તં નમામ્યહમ્॥ ૧॥
આનન્દનિલયાવાસં પરમાનન્દવિગ્રહમ્ ।
અચલાનન્દસંવર્ધં શ્રીનિવાસં નમામ્યહમ્॥ ૨॥
સ્મિતાનનલયાનન્દં કારુણ્યમયવીક્ષિતમ્ ।
મુખતેજોજિતાર્કં તં શ્રીનિવાસં નમામ્યહમ્॥ ૩॥
પતિતાશ્રયપાદાબ્જં શરણાર્થિકૃપાકરમ્   ।
કરાભયપ્રદં વન્દે શ્રીનિવાસં નમામ્યહમ્॥ ૪॥
રોગહં વરદં શાન્તં આયુરારોગ્યવર્ધનમ્ ।
ભવરોગભયાપોહં શ્રીનિવાસં નમામ્યહમ્॥ ૫॥
પદ્માવતીપતિં  શ્રીદં મનઃપદ્મસુવાસનમ્ ।
પદ્મનેત્રવિમોક્તારં શ્રીનિવાસં નમામ્યહમ્॥ ૬॥
સર્વાભીષ્ટવરાપ્તં તં સર્વવ્યાપિપરાર્થકમ્ ।
સર્વપાપવિનાશં સં શ્રીનિવાસં નમામ્યહમ્॥ ૭॥
ષટ્શત્રુસૂદનં માલં દહરાત્મલયાવહમ્ ।
કલિપ્રત્યક્ષદૈવં તં શ્રીનિવાસં નમામ્યહમ્॥ ૮॥
વસુધાતલવૈકુણ્ઠં વસુધાતનયાધવમ્ ।

વસુદં વાસુદેવં તં શ્રીનિવાસં નમામ્યહમ્॥ ૯॥
વેદગુપ્તમહાસારં વરસપ્તગિરીશ્વરમ્ ।
વેઙ્કટેશસુનામાનં શ્રીનિવાસં નમામ્યહમ્॥ ૧૦॥
નાગાચલપ્રભાવં તં રાગનાગગુરુસ્તુતમ્ ।
ત્યાગરાજકૃતિપ્રીતં  શ્રીનિવાસં નમામ્યહમ્॥ ૧૧॥
સપ્તસ્વરપ્રિયારામં સઙ્ગીતસ્વરપૂજિતમ્  ।
સ્વરરાગસુધામિષ્ટં શ્રીનિવાસં નમામ્યહમ્॥ ૧૨॥
મઙ્ગલં  શ્રીનિવાસાય લક્ષ્મીપાય સુમઙ્ગલમ્  ।
ત્યાગબ્રહ્મસુગેયાય પુષ્પાર્ચિતાય   મઙ્ગલમ્ ॥ ૧૩॥
ત્યાગરાજગુરુસ્વામિશિષ્યાપુષ્પાસમર્પિતમ્   ।
શ્રીનિવાસશુભસ્તોત્રં ગાનીયં સર્વમઙ્ગલમ્ ॥ ૧૪॥
ઇતિ સદ્ગુરુશ્રીત્યાગરાજસ્વામિનઃ શિષ્યયા ભક્તયા પુષ્પયા કૃતં
શ્રીશ્રીનિવાસસ્તોત્રં ગુરૌ સમર્પિતમ્   ।
ૐશુભમસ્તુ ।
Encoded and proofread by N V Vathsan nvvathsan at gmail.com

Copyright Pushpa Srivatsan

shrIshrInivAsastotram

This text is entirely original composition of Smt. Pushpa Srivatsan, and copyright Smt.

Pushpa Srivatsan. All rights reserved by the author. 1) Under no conditions can either

the whole or any part of this composition be translated, adapted, or used for

commercial purposes. 2) Neither the whole nor any part of this composition can be

reproduced, recorded, used in public perfomances, or distributed in any other way

without prior written permission from the copyright holder, the author Smt. Pushpa

Srivatsan (contact N V Vathsan nvvathsan@gmail.com).

pdf was typeset on October 2, 2021

2 sanskritdocuments.org



શ્રીશ્રીનિવાસસ્તોત્રમ્

Please send corrections to sanskrit@cheerful.com

shrInivAsastotramPS.pdf 3


	Document Information
	Document Text
	Document Credits

